ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունման անհրաժեշտությունը պայմանավորված է․ 
Մանկապարտեզների և նախակրթարանների մասով՝ Հ կառավարության 2024 թվականի հոկտեմբերի 3-ի N 1581-Նորոշման կիրարկումն ապահովելու նպատակով մեծ թվով դպրոցների նոր շենքերի և շինությունների  կառուցման համար  առաջիկա տարիներին շենքերի և շինությունների բազմակի օգտագործման նախագծերի կիրառման և դրանց ցանկի հաստատման պահանջով՝ հիմք ընդունելով <Քաղաքաշինության մասին> ՀՀ օրենքի 10.1 հոդվածի 3-րդ մասի 26-րդ կետը,  ՀՀ կառավարության 2015 թվականի մարտի 19-ի N 596-Ն և ՀՀ կառավարության 2012 թվականի հունիսի 12-ի N814-Ն որոշումներով  հաստատված կարգերը, 
 Մետաղական կամրջային կառուցվածքի բազմակի օգտագործման օրինակելի նախագծային փաստաթղթերի մասով՝ ՀՀ վարչապետի մոտ 2024 թվականի հունիսի 8-ին կայացած  խորհրդակցության NՎ/64-2024, ՀՀ կառավարության 2024 թվականի մայիսի 30-ի N 22 նիստի արձանագրությունների կատարմամբ, ինչպես նաև հաշվի առնելով կլիմայի փոփոխությամբ պայմանավորված Հայաստանի Հանրապետությունում տարերային աղետների (սելավներ, ջրհեղեղներ և այլն) կրկնողության բարձր ռիսկը, ինչպես նաև դրանց ազդեցության տարածքներում քայքայման ենթակա տրանսպորտային հաղորդակցության արագ վերականգնման կենսական նշանակությունը՝ անհրաժեշտություն է առաջացել Իրանի Իսլամական Հանրապետության աջակցությամբ Թաղամասում տեղադրված կամրջային կառուցվածքի օրինակով և կամուրջների վերաբերյալ ներկայումս Հայաստանի Հանրապետությունում գործող նորմատիվատեխնիկական փաստաթղթերի պահանջներին համապատասխան մշակել բազմակի օգտագործման օրինակելի նախագիծ։


Ընթացիկ իրավիճակը
Ներկայումս, ՀՀ մարզերի համայնքներում և Երևան քաղաքում  նախատեսվող կրթական նշանակության օբյեկտների  նոր շենքերի և ճանապարհային կամուրջների   հիմնական մասի համար պահանջվում են գրեթե նմանատիպ տեխնիկատնտեսական ցուցանիշներով, արդի կոնստրուկտիվ լուծումներ: Նման պահանջարկն ակնհայտ է իրականացվող մեծածավալ ծրագրերի շրջանակներում, որոնց կառուցման անհրաժեշտությունը և ժամկետների առումով խնդիրների լուծման հրատապությունն օրակարգային է: 
Մեծաքանակ պահանջարկի պարագայում, մասնակի փոփոխությունների (ոչ կոնստրուկտիվ լուծումների մասով) նախատեսմամբ, բազմակի օգտագործման օրինակելի նախագծերի կիրառումը համարվում է տնտեսապես շահավետ և նպատակահարմար:
Այսինքն, լիազոր մարմնի ղեկավարի հրամանով հաստատված օրինակելի նախագծային փաստաթղթերի հիմնական լրակազմի մասով խնդիրները գրեթե բացակայում են և հետագա գործընթացները դիտարկվում են միայն տեղակապման միջոցառումների շրջանակներում, ինչը գործնականում ապահովում է ծախսերի և ժամանակի խնայողություն:
Արդյունքում՝ բազմակի օգտագործման օրինակելի նախագծերից օգտվող Պատվիրատուների մեծ մասի համար նախագծման աշխատանքների ձեռքբերման համար ժամկետները կկրճատվեն և մեկ (կամ նույն) բյուջետային տարվա ընթացքում հնարավոր կլինի ապահովել նույն ծրագրով  նախատեսվող շինարարական աշխատանքների մեկնարկը:
2. Առաջարկվող կարգավորման բնույթը
Նախագծով նախատեսվում է շենքերի և շինությունների բազմակի օգտագործման ենթակա օրինակելի   նախագծերի ցանկը համալրել   նոր օրինակելի նախագծերով և  և դրանց հիմնական բնութագրերով։


Միաժամանակ հարկ է նշել, որ «Հայաստանի Հանրապետության քաղաքաշինության կոմիտեի նախագահի 2021 թվականի դեկտեմբերի 9-ի N 71-Ն հրամանում լրացումներ կատարելու մասին» Հայաստանի Հանրապետության քաղաքաշինության կոմիտեի հարամանի նախագծի ընդունման    կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում  և ծախսերում փոփոխություններ չեն առաջանում։
2.1 Կապը ռազմավարական փաստաթղթերի հետ
1. <Քաղաքաշինության մասին> ՀՀ օրենք:
[bookmark: _GoBack]2. ՀՀ կառավարության 2021թվականի ապրիլի 8-ի <ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Լ որոշում:
3. ՀՀ կառավարության 2015 թվականի հուլիսի 23-ի «ՀՀ պետական հանրակրթական դպրոցների սեյսմիկ անվտանգության բարելավման 2015-2035 թվականների ծրագիրը հաստատելու մասին» N 797-Ն որոշում,
4. ՀՀ կառավարության 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N 2093-Ն որոշում:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից 
4. Ակնկալվող արդյունքը
Նախագծի ընդունմամբ ակնկալվում է ՀՀ քաղաքաշինության կոմիտեի նախագահի հրամանով հաստատել մի շարք շենքերի և շինությունների բազմակի օգտագործման օրինակելի նախագծերի ցանկն ու դրանց ընդհանուր բնութագրերը՝ պետական և համայնքային պատվիրատուների համար  նախագծային փաստաթղթերի ձեռքբերումը  մատչելի դարձնելու  նպատակով:

